
RESUMO

A obra e a biografia de Pepe Sanjurjo Mantilla mestiranse na estampa deste artista que aos 28 anos
deixa un futuro xa ben encarreirado para estudar Belas Artes en Madrid. A sta obra aparece hoxe espa-
llada por Madrid e Galicia, en gran parte sen catalogar. Moitos alumnos do Val de Mifior lembran as stuas
aulas en Gondomar.

ABSTRACT

The work and biography of Pepe Sanjurjo Mantilla are mixed in the print of this artist who at the age
of 28 leaves a future well underway to study Fine Arts in Madrid. His work is now scattered throughout
Madrid and Galicia, largely uncatalogued. Many students from the Val de Mifior remember their classes
in Gondomar.

1 eva.prol@gmail.com

Pepe Sanjurjo Mantilla nace o 24
de xullo de 1940 en Rosende (Lugo)
nunha familia de nai tradicional
e pai militar, dos da antiga escola,
onde a letra con sangue entra.

De mozo estudou no colexio
dos padres escolapios de Monfor-
te, onde os métodos dos curas, do
mesmo xeito que os do pai, foron
pouco estimulantes para o escaso
interese de Pepe polos estudos na-
quela época. Tal vez foron os cadros
do Greco, de Andrea del Sarto e alguns mais de autores descofiecidos, colgados no
nobre colexio de Monforte, os que abriron a curiosidade do futuro pintor.

Cando tifia xa 28 anos, cun futuro sen problemas traballando na Renfe como téc-
nico de organizacion, en contra da opinion familiar e sobre todo de seu pai, decidiu
deixalo todo para estudar Belas Artes. Que loucura converterse en hippy, bohemio e ar-
tista, o mal da so-
ciedade! pensaria
o pai militar. Seria
tal vez o maio do
68 que exerceu in-
fluencia sobre el,
serfan os seus des-
exos de liberdade
e poder realizar o
que anhelaba. Esta
decisién obrigou-
no a abandonar o
domicilio familiar.

Cando apro-
bou o ingreso na
Escuela de Bellas
Artes de San Fer-
nando de Madrid,
totalmente  deci-
dido, dirixiuse ao
seu xefe de Renfe
para pedir a stua
liquidacién. Este
pediulle que que-
dase; que o facia
xefe de organiza-
cion. Pero xa era
tarde, se fose dias
antes, quen sabe,

dixolle. Collendo a stia liquidacion dunhas cantas pesetas e a pequena mochila, decide
irse a vivir cunha parella amiga, Marilin e Ricardo, con quen sempre conta e podera
contar. A sta nai, que era unha boa muller e que sabia ben o que significaba non poder
cumprir un sofo, as agachadas do pai, tamén o axudaba. Consegue sacar a carreira e
ademais con moi boa nota.

Rematada a carreira quedard en Madrid gozando dos aires bohemios da praza de
Santa Ana e rematard, xa cerca dos anos oitenta, organizando o seu futuro familiar con
Amalia, unha profesora cantabra, que o levou a unhas oposiciéns de ensino secunda-
rio, cun destino definitivo no instituto Val Minor de Nigran, onde se xubilou no ano
2000 como profesor de debuxo técnico.

Quen tena que facer a biografia de Pepe Sanjurjo Mantilla non o tera facil. Non
se pode facer unha biografia completa, por non ser un tema ao que el preste dema-

Grupo de amigos.

Muller tumbada.

Escea circense.

Paco del Riego e Xulian Maure.

siada atencién. Non ten anotado nada, nin fotografada a obra, nin os premios, nin
as publicacions. E tanto asi, que desde arredor dos 90 non quere volver expofier
nin vender. Probablemente, entendo eu, polo desencanto da arte naquela época dos
90, na que a arte empeza a converterse nunha industria. Sempre foi moi persoal e
humilde coa stia obra. Como sobrifia que son de Pepe Sanjurjo Mantilla, nunca fun
a sobrifia do pintor. Era natural, como o tio carniceiro ou o tio mecanico. Asi de
natural como a xente representada nos seus cadros. Xente normal, onde todos tefien
a mesma importancia, non resaltando ningin por encima dos demais. Ninguén ¢é
mdis ca ninguén. A stia pintura sempre foi moi honesta e non se someteu a ningunha
galeria, a ningunha moda, a ningun tipo de interese econdémico, nin de fama, ainda
podendo ben facelo.

A stia xuventude en Madrid e a stia madurez no Val de Mifor son testemufias da
stia obra artistica de unidade inconfundible. De mozo gafiou concursos, foi artista
invitado, como nos cursos de veran de Cerdamicas Sargadelos en 1973, ou bolseiro na
Fundacién Juan March en 1976. Participa na IV Bienal Nacional de Arte de Ponteve-
dra en agosto 1977 e non volve ata a XXI Bienal de Arte Pontevedra’90, cando xa leva
dez anos traballando no
instituto de Nigran.

Sempre  compaxi-
nou o pintar, debuxar e
dar as clases de debuxo
técnico no instituto de
Nigran. A sua maxima
¢ ter tempo para po-
der pintar e debuxar
con liberdade. Un bo
exemplo do seu talante
desinteresado ¢ o cadro
do Banco. Resulta que
unha entidade banca-
ria, xa hai uns anos, lle
encargou un cadro. Que
pintase o que quixese. E
Pepe asi o fixo. Pintou
un cadro onde ao fondo
se poden entrever unhas
fachadas, unha delas do
banco, e de primeiro
plano outro banco onde
dorme, anifado un es-
moleiro. Cos zapatos
vellos, a roupa desalifia-
da e unha pomba petei-
rando no chan algunha
migalla que puidese ha-
Caro Baroja. ber. As cores arrefriadas

Partida (6leo).

Partida (debuxo).

e apagadas de tons tirando a escuros, exprésannos o frio do esmoleiro ali tombado. E
a luz suave e difusa crea unha atmosfera como dun recordo na mente. Todo un cadro
cheo de expresion. Actualmente o cadro colga nunha habitaciéon que non é a do banco,
quen non aceptou, para eles, tal despropdsito.

Tamén dedica tempo de cando en vez a preparar algin alumno para examinarse en
Belas Artes e cabe destacar cal é a primeira leccion: afiar o lapis coa navalla. Importan-
tisimo ter o material ben preparado para comezar. Probablemente isto vénlle dos seus
traballos de lifias na Renfe. O lapis ¢é ferramenta que domina 4 perfecciéon, como pode
verse reflectida nos seus primeiros cadros. Trata diferentes estilos e tematicas: alcanzar
o realismo absoluto co claro-escuro ou encher de expresion o debuxo con trazos rapi-
dos. Sombreado, claro-escuro, lavado, raiado, garabato...a técnica sé é un medio para
alcanzar o efecto que no momento el quere mostrar. Nas stias primeiras épocas predo-
mina a tematica circense, do folclore e a musica. Nunha época onde non se pode dicir
nada, nin facer referencia a nada, probablemente fose un tema moi suxestivo e alegre
para tratar. Ainda que eses tons escuros apagados grises, negros, vermello frios... non
delataban malgaste de alegria.

Xa consolidado na sta actividade artistica, cos 6leos de grande, mediano e peque-
no formato, conviven as clases e o diario debuxo a lapis ou boligrafo, co que realiza re-
tratos e miles de preciosos bosquexos. Ten un dominio absoluto do lapis, cuns poucos
riscos e uns garabatos rapidos saca un rostro cheo de expresion. En Gondomar, onde

residiu desde a sua chegada ao instituto de Nigran, seguro que os veciiios o cofiecen
de velo sentado nunha cafeteria debuxando. Cantos deles estaran retratados nalgun
dos numerosos cadernos pequenos. Son debuxos rapidos, do momento, feitos in situ
e en accion. Ninguén posa. En Gondomar e agora no Rosende natal, que se alternan
durante o ano. Todos estan tan afeitos a velo ali debuxando que pasaba desapercibido.
Podia plasmar asi toda a naturalidade do momento. Son situaciéns normais do dia a
dia, na praia, na feira, nunha cafeteria.

Nos debuxos, por exemplo, dalgunha partida no bar vense retratados todos os que
nela intervefien: o xogador tranquilo, o que se alporiza, o que acaba de chegar, o que s6
mira, o camareiro. Plasma cunhas raias todo o realismo da escena. Todos os persona-
xes tefien a mesma importancia desde o que esta de costas ata o que estaba cabreado;
creando todos eles un conxunto natural, onde o grupo de persoas xeran unha masa
unica, en movemento, totalmente enlazados uns con outros. E 4 vez cada un queda re-
tratado individualmente, marcando a sua expresion e xesticulacion. Case poderiamos
escoitar o rebumbio da partida a través dos seus debuxos. As veces no acougo do obra-

Montana.

Panxén.

Ponte da Ramallosa (acuarela).

Gondomar.

doiro estes debuxos dan paso a unha nova creacién artistica nun lenzo que perpetua
as vivencias do pintor.

A stia obra a 6leo. De diferentes formatos: pequenas paisaxes silenciosas que
cunhas pinceladas rapidas e espontaneas crean unha atmosfera somnolenta que
expresa a esencia do lugar. Tamén trata moito o tema do recuncho dalgunha arqui-
tectura, unha construcidn antiga, unha entrada dunha casa. Son cadros silenciosos
e tranquilos case coma se os tivésemos idealizado na nosa memoria. Estas paisaxes
e lugares parecen constituir o seu tempo de relaxaciéon. Realizados tanto en 6leo
como en acuarela. (Acuarela, igrexa de Gondomar) Os retratos de amigos, familia
ou personaxes aos que aprecia, a veces son escuros, irregulares e case caricatures-
cos, onde as pinceladas, cheas de cores con tendencia a ser frios e escuros, marcan
todos os seus trazos faciais (retrato dos seus fillos). Os 6leos grandes, algtns deles
case poderian ser murais, case sempre repletos de xente, que representan escenas
cotids do dia a dia. No mercado, no museo, no bar, etc. De cores frias ou arrefria-
das, con tendencia a ser escuros. Paleta que utiliza habitualmente representando
a rutina diaria. Cada personaxe retratado con singularidade case caricaturesca.
Segundo menciona o propio artista mostra a naturalidade e normalidade da xente,
unha voluminosa, outra delgada, con narices finos ou grosos. E asi, onde est4 a be-
leza. Cada personaxe tan protagonista como o outro, xa sexan trinta ou tres. Non
destaca nin predomina ninguén sobre ninguén. Grazas a luz suave da escena que
se contrapdn coa luz individual de cada un no rostro. Cheos de expresién, concen-
trados e pensativos, coma se cada un nos quixese contar a sta historia. Non sendo
ninguin o protagonista, senén a propia actividade do conxunto a que da sentido

Mercado de Sabaris.

El hombre, la mujer en cualquier sitio (Oleo).

a escena. Son a realidade da vida, un instante de calquera lugar. Unha sociedade
individualizada, pero da unica forma que pasamos o tempo é en grupo. Como o
individuo necesita dos outros para sobrevivir. Reflexion 4 que facilmente podemos
chegar despois de observar detidamente os seus cadros. “O home ¢é un ser social
por natureza” frase de Aristdteles que os seus cadros tanto reflicten. (cadro do bar)
Nalgtin dos seus cadros fai destacar a igualdade social; asi por exemplo, nun cadro
no que retrata 4 monarquia, aldeans e familiares propios nun mesmo lenzo.

Os seus cadros ao miralos abren a tia imaxinacion ata querer indagar na vida
de cada un dos seus personaxes. Obsérvase como toman protagonismo sobre o
lugar onde se situan, sendo estes como un pano de fondo sen importancia e case
irreal. O individuo e as suas circunstancia e actitude prevalece. (cadros paseando
cans, cadro da cidade)

Estudo para “El hombre, la mujer en cualquier sitio”.

Escea de bar.

Sentada no bar.

A obra de Sanjurjo Mantilla esta moi distribuida por Madrid e por Galicia, moita
sen catalogar, agas as repetidas colaboraciéns no programa da Xunta de Galicia que
promovia a creacién artistica co 1% das inversiéns publicas. Moitos centros esco-
lares gardan unha obra sta debido 4 participacién nese programa; asi hai un cadro
na Escola de Enxeneiros Industriais de Vigo, na Casa da Balconada en Santiago e en
varios institutos e colexios de Galicia. No 1992 un cadro del foi seleccionado para a
Exposicion Universal de Sevilla.

Algtn dia a cultura galega podera acoller os centos de 6leos e os milleiros de de-
buxos que se gardan no obradoiro de Pepe Sanjurjo Mantilla e descubrird unha imaxe
nova da sociedade galega onde as horas pasan e a xente acouga.

Pepe ¢é unha persoa honesta e desinteresada, con verdadeiro amor e dedicacién
a sua arte. Hai que dicir que a arte de Pepe é moi social, realista e desinteresada,
que relata a vida cotid con toda naturalidade, a luz suave e a cor escura, frio e o ton
ldgubre. Destaca a sia mestria na elaboracion de calquera dos suas técnicas: lapis,
boligrafo, d6leo, acuarela. Continda na sta terra natal de Rosende debuxando de
cote os rostros da clientela da cafeteria que visita. Nos centos de folios que garda
en carpetas esta a convivencia dos seus paisanos dia a dia observada. Alguns teran
a sorte de pasar aos 6leos despois de idealizados na soidade do seu estudio. Agora,

Na cidade.

neste outono de 2020, quedamos todos coa incdgnita da sua evolucidn en tempos
de COVID. Pechados bares, tascas e cafeterias, non sabemos como, pero a sua ac-
tividade seguird sorprendéndonos.

Museo en Paris.

